
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চতুর্থ সর্গ।

গীতি।






[রাগিণী ভৈরবী—তাল ঠুংরি।]

কোথাগাে প্রকৃতি সতী সে রূপ তােমার!

যে রূপে নয়ন মন ভুলাতে আমার।

 সেই সুরধুনী-কুলে

 ফুলময় ফুলে ফুলে,

বেড়াইতে বনবালা পরি ফুলহার।

 নবীন-নীরদ-কোলে

 সােণার যে দোলা দোলে,

ক্ষণেক দুলিতে, ক্ষণে পালাতে আবার।

 সুধাংশুমণ্ডলে বসি

 খেলিতে লইয়ে শশী,

হাসিয়ে ছড়িয়ে দিতে তারকারতন;-

 হাসি দিগঙ্গনা গণে

 ধরি ধরি সে রতনে

খেলিত কন্দুক-খেলা, হাসিত সংসার।

 এ তমান্ধ তলাতলে

 কি বিষম জ্বালা জ্বলে,

কেবল জলিয়ে মরি ঘােচেনা আঁধার।

 চল দেবী লয়ে চল,

 যথা লাগে হিমাচল,

উমার সে রূপরাশি দেখি একবার!

		 এই পাতা শেষ সম্পাদিত হয়েছে ০৬:২৪টার সময়, ২৬ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

